


XİDMƏT MÜQAVİLƏSİ № __

Bakı şəhəri								          		     __.__.20__-ci il

Bir tərəfdən, Azərbaycan Respublikası qanunvericiliyinə uyğun olaraq təsis edilmiş, öz Nizamnaməsi əsasında fəaliyyət göstərən, _______________ hüquqi ünvanında qeydiyyatda olan və  _______________ şəxsində təmsil olunan “_________________” MMC/QSC/ASC (bundan sonra “Sifarişçi” adlandırılacaq) və digər tərəfdən, Azərbaycan Respublikası qanunvericiliyinə uyğun olaraq təsis edilmiş, öz Nizamnaməsi əsasında fəaliyyət göstərən, _______________ hüquqi ünvanında qeydiyyatda olan və  _______________ şəxsində təmsil olunan “_________________” MMC/QSC/ASC (bundan sonra “İcraçı” adlandırılacaq) aşağıdakı şərtlər əsasında bu xidmət müqaviləsini (bundan sonra “Müqavilə” alandırılacaq) bağladılar:      

Sifarişçi və İcraçı ayrılıqda “Tərəf”, birlikdə isə “Tərəflər” adlandırılacaq.

1. MÜQAVİLƏNİN PREDMETİ
1.1.  İcraçı Sifarişçinin sifarişi əsasında gündəlik olaraq Sifarişçiyə yemək təminatı (iaşə) xidmətləri (bundan sonra “Xidmətlər” adlandırılacaq) göstərir.
1.2. Bu Müqavilənin 1.1-ci bəndində göstərilən Xidmətlər Sifarişçinin aşağıda göstərilən ünvanlarında həyata keçirilir: 
· A ünvanı
· B ünvanı
· C ünvanı
1.3. İcraçı öz işçi qüvvəsi və öz xərcləri hesabına bu Müqavilənin şərt və müddəalarına əməl etməklə Sifarişçi ilə əvvəlcədən razılaşdırılmış tarixlərdə Sifarişçinin bu Müqavilənin 1.2-ci hissəsində göstərilən ünlanlarına öncədən hazırlanmış yeyinti məhsullarının gətirilməsini təmin edir və qeyd edilən ünvanlarda istehlak edilməsi üçün həmin məhsulları hazır vəziyyətə gətirərək son istehlakçıya çatdırır.
1.4. Sifarişçi İcraçı tərəfindən Xidmətlərin göstərilməsi üçün qeyd olunan ünvanlarda İcraçıya müvafiq şərait yaratmalıdır. 
1.5. Tərəflər Xidmətlərin göstərilməsindən öncə gündəlik və/və ya həftəlik menyuları cədvəl şəklində və/və ya Tərəflərin müvafiq səlahiyyətli şəxslərinin elektron və ya digər yazışmaları vasitəsilə və/və ya Tərəflərin formalaşmış işgüzar vərdişlərinə uyğun olaraq təsdiq etməlidirlər.
1.6. Şifarişçi İcraçıya bu Müqavilədə nəzərdə tutulmuş Xidmətlərin göstərilməsi müqabilində bu Müqavilədə və/və ya ona əlavə(lər)də göstərilmiş xidmət haqqını ödəyir.

2. [bookmark: bookmark3]XİDMƏT HAQQININ MƏBLƏĞİ VƏ ÖDƏNİLMƏ QAYDALARI
2.1. Bu Müqavilə üzrə Xidmətlərin dəyəri əvvəlcədən müəyyən olunur.
2.2. Göstərilən Xidmətlərin dəyəri gündəlik/həftəlik/aylıq olaraq ödənilir.
2.3. Ödəniş hesab-faktura və ya digər ödəniş üçün sənəd Sifarişçi tərəfindən qəbul edildikdən sonra _____ bank günü müddətində həyata keçirilir.
2.4. Ödəniş Azərbaycan manatı ilə, İcraçının bu Müqavilədə göstərilən bank hesabına köçürmə yolu ilə və ya nağd şəkildə həyata keçirilir.
2.5. Tərəflərin hər biri xidmət həyata keçirdiyi bankda bütün bank komissiyaları və digər ödənişlər üzrə xərcləri müstəqil şəkildə ödəyir.

3. TƏRƏFLƏRİN HÜQUQ VƏ VƏZİFƏLƏRİ
3.1. Sifarişçinin hüquq və vəzifələri:
3.1.1. İcraçıdan bu Müqavilə üzrə Xidmətlərin keyfiyyətlə, sanitar-gigiyeniya qaydalarına əməl etməklə və vaxtında icra edilməsini tələb  etmək;
3.1.2. Xidmətlərin İcraçı tərəfindən görülməsindən sonra ödəniş üçün müvafiq sənədlə birlikdə göstərilmiş xidmətlərə dair aylıq Akt tələb etmək;
3.1.3. Bu Müqavilənin şərtlərinə müvafiq olan məbləğdə və müddətdə yerinə yetirilmiş işlərə görə xidmət haqqını ödəmək.
3.2.  İcraçının  hüquq və vəzifələri:
3.2.1. Göstərilmiş Xidmətlərə görə Sifarişçidən ödənilməli olan xidmət haqqını tələb etmək;
3.2.2. Müqavilə üzrə Xidmətləri razılaşdırılmış müddətlərdə, ünvanlarda, keyfiyyətlə, sanitar-gigiyeniya qaydalarına əməl etməklə yerinə yetirmək;
3.2.3. Sifarişçinin sorğularına əsasən onu bu Müqavilənin icrası üçün həyata keçirilən hərəkətlər haqqında məlumatlandırmaq;
3.2.4. Xidmətləri icra edən işçilərinin Azərbaycan Respublikasının Səhiyyə Nazirliyi tərəfindən müəyyən edilmiş qaydada ilkin və sonradan dövri tibbi müayinələrdən keçməsini təmin etmək;
3.2.5. Xidmətləri sanitariya norma və qaydalarına uyğun şəkildə həyata keçirmək;
3.2.6. Tələb olunduğu halda Sifarişçini fəaliyyəti ilə əlaqədar zəruri sənəd(lər)lə və sertifikat(lar)la təmin etmək.

4. [bookmark: bookmark4]XİDMƏTLƏRİN KEYFİYYƏTİ VƏ İCRAÇININ ZƏMANƏTLƏRİ 
4.1. İcraçının xidmətlər çərçivəsində təmin etdiyi məhsulların keyfiyyəti, qablaşdırması, tərkibi, istehsalı, hazırlanması, saxlanması və daşınması Azərbaycan Respublikasının qanunvericiliyinə uyğun olaraq qüvvədə olan standartlara və digər normativlərə uyğun olmalıdır.
4.2.  İcraçı zəmanət verir ki:
4.2.1. öz işçilərini Azərbaycan Respublikasının Səhiyyə Nazirliyi tərəfindən müəyyən edilmiş qaydada ilkin və sonradan dövri tibbi müayinələrdən keçməsini təmin edir;
4.2.2. bu Müqavilədə müəyyən edilmiş xidmətlərin göstərilməsinə tam səlahiyyətə malikdir;
4.2.3. bu Müqavilədə müəyyən edilmiş xidmətlərin göstərilməsi ilə əlaqədar Azərbaycan Respublikası qanunvericiliyi ilə müəyyən edilmiş sertifikatlara sahibdir.

5. TƏRƏFLƏRİN MƏSULİYYƏTİ
5.1. İcraçı və Sifarişçi bu Müqavilə üzrə öz öhdəliklərini tam yerinə yetirməməyə, yaxud səhlənkar yerinə yetirməyinə görə Azərbaycan Respublikası qanunvericiliyinə müvafiq olaraq məsuliyyət daşıyırlar.
5.2. İcraçı Müqavilə üzrə göstərdiyi Xidmətlərin və Xidmətlər çərçivəsində təmin etdiyi məhsulların keyfiyyətinə görə birbaşa məsuliyyət daşıyır və göstərilmiş Xidmətlərin nəticəsində son istehlakçının sağlamlığına zərər dəyməsinə və/ və ya son istehlakçının Azərbaycan Respublikasının qanunvericiliyi ilə nəzərdə tutulmuş hüquqlarının pozulmasına (bundan sonra “Arzuolunmayan Hal” adlanacaq) görə İcraçı maddi və qanunvericiliklə nəzərdə tutulmuş qaydada məsuliyyət daşıyır.
5.3. İcraçı bəyan edir ki, bu Müqavilənin icrası ilə əlaqədar hər hansı şərtlərin pozulması nəticəsində yaranmış bütün məsuliyyətlərdən, sanksiyalardan, inzibati məsuliyyətdən, Sifarişçini qoruyacaqdır və Sifarişçiyə dəymiş bütün zərərləri o cümlədən və bununla məhdudlaşmayaraq inzibati cərimələri, son istehlakçıya ödənilmiş təzminatları, müalicə xərcləri və bundan irəli gələn hər hansı digər maddi itkiləri qarşılayacaqdır.
5.4. Sifarişçi Arzuolunmayan Hal baş verdikdə ən geci 6 (altı) saat ərzində İcraçını yazılı qaydada məlumatlandırmalıvə nəzərdə tutulmuş hər hansı xərc və ya məsuliyyətlərlə bağlı İcraçını xəbərdar etməli, Sifarişçi İcraçıya özünün hüquqi cəhətdən qorunması üçün şərait yaratmalıdır.
5.5. Sifarişçi bu Müqavilədə nəzərdə tutulmuş hallardan başqa öz öhdəliklərini tam və ya qismən icra etmədiyinə görə əldən çıxmış fayda, o cümlədən heç bir məhdudiyyət qoyulmadan hər hansı bir gəlirin itirilməsinə görə məsuliyyət daşımır. Bu şərt Müqavilənin xitamından sonra da qüvvədə qalır.

6. [bookmark: bookmark0]MÜQAVİLƏNİN MÜDDƏTİ VƏ XİTAMI QAYDALARI
6.1. Bu Müqavilə imzalandığı tarixdən qüvvəyə minir və ____ (_____) il  müddətinə qüvvədə qalır. Tərəflərdən heç biri Müqavilənin müddətinin bitməsinə 1 (bir) ay qalmış bu Müqaviləyə xitam vermək barədə yazılı bildiriş təqdim etmədiyi təqdirdə, bu Müqavilə hər dəfə avtomatik olaraq eyni müddətə uzadılmış hesab olunur.
6.2. Bu Müqaviləyə vaxtından əvvəl xitam vermək istəyən Tərəf bu barədə digər Tərəfi yazılı surətdə 1 (bir) ay əvvəl yazılı (rəsmi) şəkildə xəbərdar etməlidir. 
6.3. Hər hansı bir səbəbdən bu Müqaviləyə xitam verilməsi və ya Tərəfləri icra edilməmiş və ya tam şəkildə icra olunmamış öhdəliklərin icrasından zad etmir.
6.4. Sifarişçi bu Müqavilənin hüquqi qüvvəsinin sona çatması və ya xitamı səbəbindən heç bir halda hər hansı kompensasiya, zərər və ya digər ödənişin edilməsinə cəlb edilə bilməz.

7. [bookmark: bookmark1]MƏXFİLİK
7.1. Tərəflər Müqavilənin qüvvədə olma müddəti ərzində və onun başa çatmasından sonra digər Tərəf barəsində əldə etdiyi konfidensial (məxfi) məlumatı, işin görülməsi və xidmətin göstərilməsi üçün zəruri olan hallar istisna olmaqla, üçüncü şəxslərə təqdim etməməli və ya onu yaymamalı, həmçinin digər üsulla bu məlumatdan istifadə etməməlidirlər. Bu Müqavilənin məqsədlərinə görə Tərəflərin razılığı əsasında konfidensial (məxfi) məlumat dedikdə bir Tərəfin digər Tərəfə Müqavilənin yerinə yetirilməsi çərçivəsində vermiş olduğu şifahi, yazılı və/və ya elektron daşıyıcıda əks olunan məlumat, o cümlədən, Tərəflərin qeydiyyat məlumatları, Müqavilənin bağlanmasından öncə və sonra elektron poçt və digər üsullarla həyata keçirilmiş yazışmalardan və müzakirələrdən əldə edilmiş məlumatlar nəzərdə tutulur (hamıya bəlli olan məlumatlar və təqdim edilməsi qanunla nəzərdə tutulmuş məlumatlar istisna olunur).
7.2. Tərəflər öz işçilərinə, müştərilərinə, təchizatçılarına və bu Müqavilənin icrası ilə əlaqədar hər hansı məlumatları əldə etmiş digər hüquqi və/və ya fiziki şəxslərə bu maddədə nəzərdə tutulan konfidensiallıq (məxfilik) öhdəliklərini qəbul etdirməlidirlər.
7.3. İcraçı Sifarişçinin tələbi ilə hər hansı konfidensial (məxfi) məlumatı dərhal qaytarmalı və/yaxud məhv etməlidir.
8. FORS-MAJOR
8.1. Tərəflər bu Müqavilə ilə müəyyən edilmiş öhdəliklərdən fövqəladə və həmin şəraitdə qarşısı alına bilməyən hal (qarşısıalınmaz qüvvə - təbii fəlakət, müharibə, dövlət çevrilişi, blokada, embarqo, yanğın, epidemiyalar, moratorium, tətillər, istehsal sahəsində boşdayanma və/və ya işçilərin tətili, istehsal sahəsində bədbəxt hadisənin və ya qəzanın baş verməsi, qanunvericilikdə dəyişiklik) buna mane olduqda yalnız bir şərtlə azad edilir ki, Tərəf bu halın baş verməsi barədə bildiyi andan 3 (üç) təqvim günü ərzində digər Tərəfi xəbərdar etmiş olsun.
8.2. Fövqəladə və həmin şəraitdə qarşısı alına bilməyən halın (halların) mövcudluğuna və müddətinə dair məlumatların müvafiq dövlət orqanı tərəfindən təsdiqlənməsi (təkzib olunmamış KİV məlumatının mövcudluğu) Tərəflərin belə halın mövcudluğunu və müddətini qəbul etməsi üçün yetərlidir.

9. MÜBAHİSƏLƏRİN HƏLLİ QAYDALARI
9.1. Bu Müqavilədən irəli gələn, yaxud bu Müqavilə barədə meydana çıxan bütün mübahisələr Tərəflərin razılığı ilə həll edilir.
9.2. Tərəflər öz aralarında razılığa gələ bilməzlərsə, mübahisənin həll olunması aidiyyəti üzrə Azərbaycan Respublikası məhkəmələri vasitəsilə həll edilir.
10. [bookmark: bookmark2]YEKUN MÜDDƏALAR
10.1.  Bu Müqavilə onun predmeti ilə əlaqəli olan digər müqavilə və yazışmaları əvəz edir.
10.2. Hər hansı səbəbə görə bu Müqavilənin istənilən şərti öz hüquqi qüvvəsini itirsə və ya etibarsız hesab olunsa, bu, Müqavilənin başqa şərtlərinə təsir etmir.
10.3.  Tərəflərin heç biri digər Tərəfin qabaqcadan yazılı razılığı olmadan bu Müqavilə üzrə hüquq və öhdəliklərini hər hansı üçüncü tərəfə ötürə bilməz.
10.4.  Bu Müqavilənin şərtlərinin dəyişdirilməsinə yalnız Tərəflərin razılığı ilə yol verilir. Müqaviləyə edilən bütün əlavə və dəyişikliklər yazılı qaydada aparılır və Tərəflərin imza və möhürü ilə təsdiq edildiyi halda hüquqi qüvvəyə malik olur.
10.5.  Bu Müqavilə Tərəflərin hər birində müvafiq olaraq 1 (bir) nüsxə olmaqla eyni hüquqi qüvvəyə malik olan 2 (iki) nüsxədə tərtib olunmuşdur.



11. TƏRƏFLƏRİN REKVİZİTLƏRİ 

	11.1.  Sifarişçi

	11.2.  İcraçı

	“__________” MMC/QSC/ASC VÖEN: 
Bank: 
VÖEN: 
Kod: 
H/h: 
M/h: 
SWİFT: 


	 “____” MMC/QSC/ASC
VÖEN: 
Bank: 
VÖEN: 
Kod: 
H/h: 
M/h: 
SWİFT: 





12. TƏRƏFLƏRİN İMZALARI
	12.1. Sifarişçi
	12.2. İcraçı

	“__________” MMC/QSC/ASC
	“____” MMC/QSC/ASC

	M.Y.



____________/__________/Direktor
	M.Y.



_____________/ ___________ /Direktor 









